
Sparebanken Sogn og Fjordane-cupen

For sesongen 2009 held vi fram med individuell cup i baneskyting, og alle dei opne bane-stemnene i skyttarsamlaga Sogn Indre, Sogn Ytre og Sunnfjord fram til med 19. juli tel med. Cupen vert kalla Sparebanken Sogn og Fjordane-cupen. I cupnemnda sit Ørjar Eiken, Turid Skivenesvåg og Reidun Høydal. Cupen vert sponsa av Sparebanken Sogn og Fjordane. 

Desse stemnene gjev poeng:

April  
24.-25.
Aurland, Knipenborg, Farnes

Mai    
2-3.      
Nyborg, Oppedal/Brekke
          
7-10.    
Leikanger, Sogndal, Hafslo, Fortun

          
21.          Farnes Knipenborg

            30-31. 
Dale, Gaular, Vadheim

Juni    
5-6. 
Florø

           
6-7.    
Naustdal   

           
20-21. 
Askvoll/Holmedal
           
27-28. 
Solund

Juli     
11-12.   
Stroka, Hyllestad, Dale

           
18-19. 
Holsen
I alt vert det 21 stemner som kan gje poeng.

Finalen i cupen vert arrangert på Florø skyttarlag si bane laurdag 15. august.

Etter planen vil oversikt over stillinga verte send til avisene etter stemnene 24.-25. april, 7.-10. mai, 6.-7. juni, 27.-28. juni, 18.-19. juli og etter finalen 15. august.

Oppgåver for arrangørlaga.

Stemnearrangørane må sende klassevise resultat til resultatføraren for cupen. Ved like resultat må skyttarane rangerast etter innartiar-regelen. For å få oppdaterte resultat ut til neste arrangørlag, er det viktig at arrangørlaga sender resultata straks stemna er ferdig. Deltakinga i cupen er gratis og arrangøren skal difor ikkje krevje inn noko ekstra for kvar skyttar.

Resultatførar er Ørjar Eiken, Eiken, 6967 Hellevik i Fjaler.
Tlf. 57 73 51 19. Mob. 48 21 79 71. 

Resultata kan sendast på e-post til oerjar@online.no
Ei ny nettside er under utarbeiding. Den vil de finne på:  http://www.dfs.no/sunnfjord/
Hyllestad, 13. april 2009
Ørjar Eiken                           Turid Skivenesvåg 

 Reidun Høydal

Sparebanken Sogn og Fjordane-cupen

Reglar for cupen:
 

Stemner.
Alle opne stemner i skyttarsamlaga Sunnfjord, Sogn Ytre og Sogn Indre skal telje med i cupen, dersom ikkje anna vert kunngjort i terminlista og i utsend informasjon om Sparebanken Sogn og Fjordane-cupen.

Klassar.
Det vert konkurrert i totalt 11 klassar: Rekrutt, eldre rekrutt, junior, 1, 2, 3, 4, 5, V55, V65, og V73. 
Skyteprogram.
I klasse 1, og 2  vert poenga rekna ut på grunnlag av 25-skoten, medan alle andre klassar skyt 35 skot.
Teljande stemner.
Totalt tel dei 8 beste plasseringane for kvar skyttar. Det betyr at ingen kan ta med seg poeng frå meir enn 8 stemner. Høgste poengsum det er mogleg å oppnå er 200 poeng.

Ved poenglikskap på førsteplass i kvar klasse etter innleiande skyting, vert det rangert etter beste resultat på evt. niande stemne.

Poeng.

Dei 8 beste i kvar klasse får poeng etter denne skalaen: 25 – 20 – 16 – 12 – 9 – 6 – 4 – 2. Dersom fleire skyttarar har same resultat, skal dei rangerast etter innertiar-regelen (Skyttarboka pkt. 10.410). Er skyttarane enno like etter rangeringa, får dei poeng etter den plasseringa dei har (t.d. får begge 25 poeng viss to deler førsteplassen).

Cupavgift.
Det vert inga cupavgift for deltakarane.
Resultatservice til media.
Resultatføraren for cupen sender oversikt over poengstillinga i kvar klasse til lokalavisene i Sogn og Sunnfjord, dessutan til Treffpunktet. I tillegg vil ein prøve å sende arrangørlaga oppdatert stillingsoversikt framfor kvar stemne.

Finale.

Kor mange som kjem til finalen i kvar klasse, er avhengig av deltakartalet i klassane, men det vert maksimalt invitert 10 skyttarar i kvar klasse på 200m, og 8 i kvar klasse på 100m.

Finaleprogram: 
Følgjande skyteprogram er sett opp for finalen:

100 m.

Vinnaren vert kåra etter vanleg meisterskapsprogram 35 skot. Ved evt. lik poengsum, skyt ein om siste serie (ny omgang) og rangerer etter innertiar-regelen.

200 m.

Finalen er delt i to skytingar som vert skotne samanhangande utan pause mellom.

Første del av finalen blir vanleg 25-skot for alle klassar. Klasse 1 skyt berre første del av finalen. Er skyttarar i klasse 1 like, vert dei rangerte etter innertiar-regelen.  
Nytt av året er at klasse 2 skal skyte siste del av  finalen.
I siste del skyt alle først 5 prøveskot (3+1+1) (på elektroniske skiver fritt tal prøveskot i 3 min.). Klasse 2 skyt 5 skot liggande og 5 enkeltskot kneståande. Klasse 3 - 5 skyt 5 skot kne og 5 enkeltskot ståande, medan klasse V55 skyt 5 skot liggjande og 5 enkeltskot kneståande. Skytetid for alle er 2 minutt pr serie og 1 minutt pr enkeltskot.

Resultata frå 25-skoten vert tekne med til andre del av finalen (10 skot), slik at i alt 35 skot vert teljande.

Står skyttarar i klasse 2, 3 – 5 og V55 likt etter avsluttande skyting, vert det omskyting i enkeltskot ståande (kneståande for klasse 2 og V55) til skilnaden er minst to poeng. Skyttarane går ut etter kvart som dei kjem to eller fleire poeng bak leiaren. 

Premiering.

Det vert delt ut premiar til den beste i kvar klasse etter den innleiande skytinga. I finalen vert det i tillegg delt ut inngraverte krystallpremiar til vinnarane i klassar med minst 5 deltakarar i den innleiande skytinga. Også nr 2 og 3 i desse finalane vil bli premiert. Sparebanken Sogn og Fjordane har sett opp ein bestemannspremie til den som vinn finalen i kl 3-5.

Hyllestad, 13. april 2009
Ørjar Eiken

   Turid Skivenesvåg 


Reidun Høydal

